ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N -  Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ՀՈՒԼԻՍԻ 4-Ի N 870-Ա ԵՎ 2014 ԹՎԱԿԱՆԻ ԴԵԿՏԵՄԲԵՐԻ 11-Ի N 1467-Ա ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 72-րդ հոդվածի 1-ին մասի 1-ին կետի «ա» ենթակետը` Հայաստանի Հանրապետության կառավարությունը որոշում է.

1. Ուժը կորցրած ճանաչել`

1) ՀՀ կառավարության 2012 թվականի հուլիսի 4-ի ««Էքսպո Միլան-2015» ցուցահանդեսին Հայաստանի Հանրապետության մասնակցության մասին» N 870-Ա որոշումը,

2) ՀՀ կառավարության 2014 թվականի դեկտեմբերի 11-ի «Միլան քաղաքում կայանալիք «Կերակրել մոլորակը, էներգիա կյանքի համար» խորագրով «Միլան Էքսպո-2015» համաշխարհային ցուցահանդեսին Հայաստանի Հանրապետության պաշտոնական մասնակցության միջոցառումները նախապատրաստելու և անցկացնելու, ինչպես նաև Հայաստանի Հանրապետության կառավարության 2014 թվականի հունվարի 30-ի N 77-Ա որոշման մեջ լրացումներ և փոփոխություն կատարելու մասին» N  1467-Ա որոշումը:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






ՀՈՎԻԿ ԱԲՐԱՀԱՄՅԱՆ                      

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈԻԹՅԱՆ ՈՐՈՇՄԱՆ ԸՆԴՈԻՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Միլան քաղաքում կայանալիք «Կերակրել մոլորակը, էներգիա կյանքի համար» խորագրով «Միլան Էքսպո-2015» համաշխարհային ցուցահանդեսին Հայաստանի Հանրապետության պաշտոնական մասնակցությունը 2015 թվականին նպատակահարմար չէ` հաշվի առնելով հետևյալը.

2015 թվականին կհիշատակվի Հայոց ցեղասպանության 100-րդ տարելիցը: Այդ կապակցությամբ նախատեսված է մի շարք բացառիկ միջոցառումների կազմակերպում, որոնց շրջանակներում ակնկալվում է արտասահմանյան հյուրերի մեծ հոսք: Ծրագրավորվածից ավելի արտասահմանյան տարբեր պատվիրակությունների այցերի և մասշտաբային միջոցառումների պատշաճ կազմակերպումը կպահանջի մարդկային և ֆինանսական զգալի ռեսուսների ներգրավում: 

Հայոց ցեղասպանության 100-ամյակին նվիրված միջոցառումների շրջանակներում հիմնական տնտեսական իրադարձություններից կլինի ս.թ. ապրիլի 26-28-ը նախատեսվող «Made in Armenia» խորագրով համաժողովը և հայկական արտադրության ապրանքների խոշոր ցուցահանդեսի անցկացումը, որը նույնպես կպահանջի լուրջ մարդկային և ֆինանսական ներդրումներ:

Միաժամանակ, վերոնշյալ միջոցառումների պատշաճ կազմակերպմամբ կապահովվի Հայաստանի ներկայացվածությունը համաշխարհային հանրությանը:

Բացի այդ, Միլան քաղաքում կայանալիք «Կերակրել մոլորակը, էներգիա կյանքի համար» խորագրով «Միլան Էքսպո-2015» համաշխարհային ցուցահանդեսին Հայաստանի մասնակցությունն ապահովելու համար պահանջվում է 1237.1 մլն դրամ, որից ցուցահանդեսի հրատապ կազմակերպչական աշխատանքները կազմակերպելու համար 2015 թվականի առաջին եռամսյակում հարկավոր կլինի ՀՀ 2015 թվականի պետական բյուջեով նախատեսված ՀՀ կառավարության պահուստային ֆոնդից հատկացնել 597.4 մլն դրամ: Միաժամանակ, տաղավարի վարձակալման գումարը իտալական կողմից սկզբնականի համեմատ զգալիորեն (մոտ երկու անգամ) ավելացել է ժամանակի ընթացքում: Հաշվի առնելով այդ հանգամանքը, ինչպես նաև վերոնշյալները` մասնակցությունը ցուցահանդեսին դառնում է ոչ արդյունավետ, իսկ Հայաստանի Հանրապետության մասնակցության պայմանագրի ստորագրումը և դրանից բխող պարտավորությունների կատարումը սեղմ ժամկետներում` անիրատեսական: 

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈԻԹՅԱՆ ՈՐՈՇՄԱՆ ԸՆԴՈԻՆՄԱՆ ԿԱՊԱԿՑՈԻԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐԻ ԿԱՄ ԼՐԱՑՈՒՄՆԵՐԻ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության կառավարության մի շարք որոշումներն ուժը կորցրած ճանաչելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխությունների կամ լրացումների անհրաժեշտություն չկա: 

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈԻԹՅԱՆ ԿԱՌԱՎԱՐՈԻԹՅԱՆ ՈՐՈՇՄԱՆ ԸՆԴՈԻՆՄԱՆ ԿԱՊԱԿՑՈԻԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈԻՋԵՈԻՄ ԾԱԽՍԵՐԻ ԵՎ ԵԿԱՄՈԻՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության մի շարք որոշումներն ուժը կորցրած ճանաչելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում:

Կատարող` Կարինա Սարգսյան
Ներդրումային քաղաքականության վարչություն

